
   Шап-шурă чечекре

Çап-çамрăк чие темĕ,

Çумри кӳлленчĕкре

Ун сăнĕ — çĕнĕ çемĕ.

Хăй шăпчăк каçăхсах

Юрлать ун çинчен юрă,

Пĕрре илтсе-курсах

Тăранаймастăн, ырă...



Чие тĕмĕ, чие тĕмĕ,

Эсĕ — юрату илемĕ.

Юр пек шурă кĕпепе —

Венчетри хĕр-сар пике.

Чие тĕмĕ, чие тĕмĕ —

Тин çуралнă çĕнĕ çемĕ,

Юрла, шăпчăк, юрруна,

Йăпат çунакан чуна!



Телейлĕ пуçăма

Телейсĕр туса хутăм,

Юратнă тусăма

Çич ют алне-çке патăм.

Мăнаçлăх? Тĕрĕс мар!

Тен, шикленӳ те пулчĕ.

Тусам, шăпчăк, хыпар, —

Ĕнтет юрату вучĕ...



Çул çук малашлăха,

Пĕччен çĕн çул уçаймăн.

Шар курнă яшлăха

Эс çĕн кĕпер хываймăн.

Чие çеç чечекре —

Ман юрату сăнарĕ.

Чим, шăпчăк, кĕтесре

Шăпланчĕ, ав, тăнларĕ...

  